
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Կարգավորման ենթակա ոլորտի կամ խնդրի սահմանումը
«Հայաստանի Հանրապետության կառավարության 2011 թվականի դեկտեմբերի 29-ի N 1925-Ն որոշման մեջ փոփոխություններ կատարելու մասին» Կառավարության  որոշման  նախագծի (այսուհետ նաև՝ Նախագիծ) մշակման անհրաժեշտությունը բխում է շրջակա միջավայրի պահպանության/բնապահպանության և հրդեհային անվտագության ոլորտներում առավել մեծ կարևորություն և ռիսկայնություն ունեցող տնտեսավարողների շրջանակում անվտանգության ավելի բարձր մակարդակ ապահովելու անհրաժեշտությունից:  

Ընթացիկ վիճակը
Ներկայումս, որոշման հավելվածում նախատեսված են տնտեսվարող սուբյեկտներ, որոնք փաստացի գործունեություն չեն իրականացնում: Միևնույն ժամանակ, որոշ տնտեսվարող սուբյեկտներ, որոնց գործունեությունը հանրության և պետության համար ունեն կենսական նշանակություն կամ որոնց գործունեությունն առավել ռիսկային է մարդու առողջությանը և շրջակա միջավայրին վնաս հասցնելու տեսանկյունից կամ որոնց կողմից (հաշվի առնելով վերջիններիս կողմից իրականացվող գործունեության ազդեցության ծավալները) սահմանված կանոնների խախտումները կարող են հանգեցնել անվերահսկելի հետևանքների առավել մեծ թվով մարդկանց շրջանում, ներառված չեն այդ հավելվածում: Նման պայմաններում այդ տնտեսվարող սուբյեկտներում ստուգումների տարեկան ծրագրով նախատեսված տարեկան միայն մեկ ստուգման իրականացումը բավարար գործիք չէ այդ այդ տնտեսվարող սուբյեկտների գործունեության ոլորտներում բնակչության և շրջակա միջավայրի անվտագության ապահովման տեսանկյունից: 
[bookmark: _GoBack]Միաժամանակ, ներկայումս հրդեհային և տեխնիկական անվտանգության ոլորտում վերահսկողությունն իրականացնում է Քաղաքաշինության, տեխնիկական և հրդեհային անվտանգության տեսչական մարմինը, սակայն որոշման հավելվածով տվյալ գործառույթը դեռևս սահմանված է որպես  Հայաստանի Հանրապետության արտակարգ իրավիճակների նախարարության աշխատակազմի պետական հրդեհային և տեխնիկական անվտանգության տեսչության գործառույթ:
Կարգավորման նպատակը 
Նախագծի ընդունման նպատակը վեց ամիսը մեկ անգամ ստուգման ենթակա տնտեսվարող սուբյեկտների ցանկի հստակեցման միջոցով բնակչության և շրջակա միջավայրի անվտանգության ապահովումն է, ինչպես նաև տեխնիկական և հրդեհային անվտանգության և բնապահպանության ոլորտներում վեց ամիսը մեկի անգամ  ստուգումների իրականացման լիազորության վերապահումն է Քաղաքաշինության, տեխնիկական և հրդեհային անվտանգության և Բնապահպանության և ընդերքի տեսչական մարմիններին,:  

Ակնկալվող արդյունքը
Նախագծի ընդունման արդյունքում՝
· հստակեցվում է այն տնտեսավարող սուբյեկտների շրջանակը, որոնց մոտ բնակչության և շրջակա միջավայրի անվտագության ապահովման անհրաժեշտությամբ պայմանավորված բացառության կարգով, ստուգումներ կարող են իրականացվել վեց ամիսը մեկ անգամ, մասնավորապես՝ ցանկից հանվում են այն տնտեսավարող սուբյեկտները, որոնք փաստացի գործունեություն չեն իրականացնում կամ գործունեություն են իրականացնում ոչ լրիվ ծավալով, ինչպես նաև ավելացվում են այն տնտեսվարող սուբյեկտները, որոնց գործունեությունն առավել ռիսկային է մարդու առողջությանը և շրջակա միջավայրին վնաս հասցնելու տեսանկյունից կամ որոնց կողմից սահմանված կանոնների խախտումները կարող են հանգեցնել անվերահսկելի հետևանքների առավել մեծ թվով մարդկանց շրջանում: 
· ստուգումներն անցկացնելու իրավասությունը վերապահվում է Քաղաքաշինության, տեխնիկական և հրդեհային անվտանգության և Բնապահպանության և ընդերքի տեսչական մարմիններին:

Իրավական ակտի նախագիծը մշակող պատասխանատու մարմինը.
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2011 թվականի դեկտեմբերի 29-ի N 1925-Ն որոշման մեջ փոփոխություններ կատարելու մասին» Կառավարության որոշման  նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն առկա չէ:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

